
王羲之兰亭序

永和九年，岁在癸丑，暮春之初，会于会稽山阴之兰亭，修禊事也。群贤毕至，少长咸集。此地有崇山峻岭，茂林修竹；又有清流激湍，映带左右，引以为流觞曲水。列坐其次，虽无丝竹管弦之盛，一觞一咏，亦足以畅叙幽情。

是日也，天朗气清，惠风和畅，仰观宇宙之大，俯察品类之盛，所以游目骋怀，足以极视听之娱，信可乐也。

夫人之相与，俯仰一世，或取诸怀抱，悟言一室之内；或因寄所托，放浪形骸之外。虽趣（取）舍万殊，静躁不同，当其欣于所遇，暂得于己，怏（快）然自足，不知老之将至。及其所之既倦，情随事迁，感慨系之矣。向之所欣，俯仰之间，以为陈迹，犹不能不以之兴怀。况修短随化，终期于尽。古人云：『死生亦大矣。』岂不痛哉！

每览昔人兴感之由，若合一契，未尝不临文嗟悼，不能喻之于怀。固知一死生为虚诞，齐彭殇为妄作。后之视今，亦由今之视昔。悲夫！故列叙时人，录其所述，虽世殊事异，所以兴怀，其致一也。后之览者，亦将有感于斯文。

得示帖
 　得示知足下犹未佳耿耿吾亦劣劣明日出乃行不欲触雾故也迟散王羲之顿首

王羲之尺牍

何如帖
 　羲之白不审尊体比复何如迟复奉告羲之中冷无赖寻复白羲之白

平安帖
 　此粗平安修载来十余日诸人近集存想明日当复悉来无由同增慨

快雪时晴帖
 　羲之顿首快雪时晴佳想安善未果为结力不次王羲之顿首山阴张侯

远宦帖
 　省别具足下小大问为慰多分张念足下悬情武昌诸子亦多远宦足下兼怀并数问不老妇顷疾笃救命恒忧虑余粗平安知足下情至

雨后帖
 　今日雨后未果奉状想能于言话可定便得书问永以为训妙绝无已当其使转与都下□信戴适过于粮也羲之

姨母帖
 　十一月十三日羲之顿首顿首顷遘姨母哀哀痛摧剥情不自胜奈何奈何因反惨塞不次王羲之顿首顿首

初月贴
 　初月十二日山阴羲之报近欲遣此书停行无人不办遣信昨至此且得去月十六日书虽远为慰过嘱卿佳不吾顷患殊劣劣方涉道忧悴力不一一羲之报

寒切帖
 　十一月廿七日羲之报得十四十八日二书知问为慰寒切比各佳不念忧劳久悬情吾食至少劣劣力因谢司马书不一一羲之报

奉橘帖
 　奉橘三百枚霜未降未可多得

哀祸帖
 　频有哀祸悲摧切割不能自胜奈何奈何省慰增感

二谢帖
 　二谢面未比面迟咏良不静羲之女爱再拜想邵儿悉佳前患者善所送议当试寻省左边剧

丧乱帖
 　羲之顿首丧乱之极先墓再离荼毒追惟酷甚号慕摧绝痛贯心肝痛奈何奈何虽即修复未获奔驰哀毒益深奈何奈何临纸感哽不知何言羲之顿首当

游目帖
 　省足下别疏具彼土山川诸奇杨雄蜀都左太冲三都殊为不备悉彼故多奇益令其游目意足也可得果当告卿求迎少人足耳至时示意迟此期真以日为岁想足下镇彼土未有动理耳要欲及卿在彼登汶领峨眉而旋实不朽之盛事但言此心以驰于彼矣

上虞帖
 　得书知问吾夜来腹痛不堪见卿甚恨想行复来修龄来经日今在上虞月末当去重熙旦便西与别不可言不知安所在未审时意云何甚令人耿耿

忧悬帖
 　忧悬不能须臾忘心故旨遣取消息羲之报

孔侍中帖
 　九月十七日羲之报旦因孔侍中信书想必至不知领军疾后问

旃罽胡桃帖
 　回近之未许吾此志知我者希此有成言无缘见卿以当一笑

行穰帖
 　足下行穰九人还示应决不大都当佳

长风帖
 　每念长风不可居忍昨得其书既毁顿又复壮温深可忧知贤室委顿何以使尔甚助耿耿念劳心知得廿四问书得(叔)虎廿二日书云新年乃得友安石昨必欲刻潘家欲刻廿五日也足下以语张令未前所经由足下近如似欲见今送致此四纸飞白以为何似能学不

王献之尺牍


中秋帖
 　中秋不复不得相还为即甚省如何然胜人何庆等大军

妹至帖
 　妹至赢情地难遣忧之可言须旦夕营耽之

鸭头丸帖
 　鸭头丸故不佳明当必集当与君相见

东山松帖
 　新埭无乏东山松更送八百叙奴□已到汝等慰安之使不失所给勿更须报

舍内帖
 　白承舍内分连近豫遂就难以喻痛济理献之白

廿九日帖
 　廿九日献之白昨遂不奉别帐恨深体中复何如弟甚顿匆匆不具献之再拜

地黄汤帖
 　新妇服地黄汤来似减眠食尚未佳忧悬不去心君等前所论事想必及谢生未还可(何)尔进退不可解吾当书问也

鹅群帖
 　献之等再拜不审海盐诸舍上下动静比复常忧之姊告无他事崇虚刘道士鹅群并复归也献之等当须向彼谢之献之等再拜

授衣帖
 　献之死罪授衣诸感悲情伏惟哀慕兼恸痛毒难居见徐并使君书承比极胜但承此凶问当复大顿耳比日忧驰无复意不审尊体云何脚及耳痛气得此哀号何如先大恶时灸创特不堪此不乃为患眠食几许使君今地实难为识然所以为识政在此耳

十二月帖
 　十二月割至不中秋不复不得相未复还恸理反即甚省如何然胜人何庆等大军

岁尽帖
 　十二月廿七日具疏操之献之再拜岁尽无复日感思兼怀不自胜兄亦同之奈何奈何奉十二日告承掾安和慰驰情姊三兄诸患故尔不损忧驰晴快不审尊体并复何如迟复来告操之故平平已再服散冀得力献之亦恶愦勿谨白疏不具操之等再拜

卫军帖
 　卫军犹未平和而哀劳殊未得尽消息理常以不宁仆射得散力甚慰表解台职不知得恕不复冠军告悬企

